
শিৱশংকৰীৰ গলপ্ ‘শগণু’ : এটি আলোকপাত 

সহকাৰী অধয্াপক, অসমীয়া বিভাগ 

ঢকৱুাখনা মহাবিদয্ালয় 

 

 আৰমভ্ণি :  

উপন্যাস, গল্প, ভ্ৰমণ কাহিনী, অনুবাদ, সাহিত্যিক গৱেষণা আদি কেইবাটাও দিশত অৱদান 

আগবঢ়োৱা তামিল সাহিত্যিক শিৱশংকৰী ভাৰতীয় সাহিত্যৰ এটা চিনাকি নাম।  ইতিমধ্যে প্ৰায় 

দেৰশতকৈও অধিক গলপ্, ১৫ খন ভ্ৰমণ সাহিত্য, ৩৬ খন উপন্যাস, ৭খন প্ৰবন্ধ সংকলন, চাৰিটা 

খণ্ডৰ সাহিত্যিক গৱেষণা গ্ৰন্থ, ইন্দিৰা গান্ধী আৰু শ্ৰী জি.ডি. নাঈডুৰ দুখন জীৱনীৰ উপৰি শিশ-ু

সাহিত্যতো হাত আগবঢ়োৱা শিৱশংকৰীয়ে তামিল গল্পৰ ক্ষেত্ৰখনত আৰম্ভণিৰ পৰা  গুৰুত্বপূৰ্ণ 

স্থান অধিকাৰ কৰি আছে।  ১ ১৯৪২ চনৰ ১৪ অক্টোবৰ তাৰিখে তামিলনাডুৰ মাদ্ৰাজত জন্ম গ্ৰহণ 

কৰা সাহিত্যিক গৰাকীয়ে শ্ৰী ৰামকৃষণ্ন মিছন আৰু এছ্. আই. ই. টি. কলেজত শিক্ষা লাভ কৰে।  

ইতিমধ্যে তেওঁৰ বহুকেইখন উপন্যাসৰ চলচ্চিত্ৰায়ণ সম্পনন্ হৈছে।  তাৰ ভিতৰত AVAN AVAL ADHU 

নামৰ ১৯৮০ চনত মুক্তি লাভ কৰা বোলছবিখন শিৱশংকৰীৰ ORU SINGAM MUYALAGIRADHU শীৰ্ষক 

উপন্যাসৰ আধাৰত নিৰ্মিত।  একেদৰে 47 NATKAL ( ১৯৮১), MANDY (১৯৮১), KUTTY (২০০১) আদি 

বোলছবিৰ কাহিনীও শিৱশংকৰীৰ উপন্যাসৰ পৰাই সংগ্ৰহ কৰা হৈছে।  এগৰাকী সক্ৰিয় সমাজকৰ্মী 

হোৱাৰ সুবাদতে শিৱশংকৰীৰ সাহিত্যৰ মাজত প্ৰখৰ সমাজচৈত্যনৰ পয়োভৰ দেখিবলৈ পোৱা যায়।  

পৰিৱৰ্তনশীল পৃথিৱীৰ সমানে সমানে পৰিৱৰ্তন হোৱা ব্যক্তিগত আৰু সামাজিক জীৱনবোধৰ 

চিত্ৰায়ণ তেওঁৰ লেখাৰ গুৰুত্বপূৰ্ণ বৈশিষ্ট্য।  পৰম্পৰা আৰু পৰিৱৰ্তন উভয়কে সমভাবে গ্ৰহণ কৰি 

শিৱশংকৰীয়ে তেওঁৰ সাহিত্যক স্বকীয় শৈলীৰে গতিপ্ৰদান কৰা পৰিলক্ষিত হয়।  তেওঁৰ উপনয্াস ORU 

MANITHANIN KATHAI ৰ এজন মাতাল ব্যক্তিৰ দূৰ্দশাৰ কাহিনীয়ে সাহিত্যিক গৰাকীক পাঠকৰ বেছি 

ওচৰ চপাই নিলে।  তেওৰঁ বহুকেইটা সাহিত্য কৃতি ইতিমধ্যে অন্য ভাষালৈ অনুদিত হৈছে।  AVAN  নামৰ 

ড্ৰাগছ আসক্ত সমাজৰ আধাৰত ৰচিত উপনয্াসখনে য়ুক্ৰেনিয়ান ্ভাষালৈও অনুবাদ লাভ কৰিছে।  

শিৱশংকৰীয়ে ২০০৯ চনত KNIT INDIA THROUGH LITERATURE নামৰ এটা সাহিত্যিক প্ৰকল্পৰ জড়িয়তে 

ভাৰতৰ বিভিনন্ সাহিত্যৰ মাজত ঐক্যসূতৰ্ স্থাপনৰ প্ৰয়াস কৰিছে।  ভাৰতীয় বৈচিত্ৰ্যময় 

সাহিত্যৰ মাজত যোগসূত্ৰ প্ৰতিষ্ঠা কৰাত শিৱশংকৰীৰ এই প্ৰকল্প গুৰুত্বপূৰ্ণ।  তেওঁৰ এই 

সাহিত্য প্ৰকল্পই ইতিমধ্যে ৰাষ্ট্ৰীয় দৃষ্টি আকৰ্ষণ কৰাৰ সমানত্ৰালভাৱে সাহিত্য অকাডেমিৰো 

সমৰ্থন লাভ কৰিছে।  ১৯৯৮, ২০০০, ২০০৪ আৰু ২০০৯ চনত মুঠ চাৰিটা খণড্ত প্ৰকাশ হোৱা এই 

প্ৰকল্প সাহিত্যই ভাৰতৰ সাহিত্যিক ঐক্যৰ নিদৰ্শন দাঙি ধৰে।  MANITHANIN KATHAI, AVAN, NANDU, 

VERILLATHA MARANGAL, AMMA CONNA KATHAIKAL আদি তেখেতৰ গুৰতু্বপূৰ্ণ আৰু জনপ্ৰিয় সাহিত্য 

কৃতি।  কস্তুৰী শ্ৰীনিৱাসন বঁটা ( ১৯৮৩), ৰাজা ছাৰ আন্নামালাই চেট্টিয়াৰ বঁটা (১৯৮৮), ভাৰতীয় ভাষা 

পৰিষদ বঁটা (১৯৯০) আৰু তামিল আন্নাই বঁটা আদি অনেককেইটা সন্মান লাভ কৰা শিৱশংকৰীৰ 

সাহিত্যৰ মাজত জীৱন আৰু জগতৰ প্ৰতি সুক্ষ্ম দৃষ্টি, সাম্প্ৰতিক জীৱনশৈলীত আধুনিকতাৰ 

প্ৰভাৱ, অৱক্ষয়ী মূলয্বোধ ইত্যাদি বহ ু দিশে সঘনে ভূমুকি মৰা দেখা পোৱা যায়।  বহুসময়ত 

পৰিলক্ষিত হয় যে পাঠকক কোনো এটা বিষয়ৰ সৈতে আনত্ৰিক সম্পৰ্ক স্থাপন কৰিব পৰাকৈ তেও ঁ

সাহিত্য ৰচনা কৰে আৰু সামাজিক সমস্যাৰ সমাধান তথা সংবেদনশীল বিষয়ৰ প্ৰতি পাঠককো 

সচেতন, সজাগ কৰি তোলে।  তেওঁৰ সাহিত্য অধ্যয়ন কৰিলে এই কথা সহজেই অনুমেয় যে সামাজিক 

সমস্যাবোৰৰ মূললৈ গৈ গভীৰভাৱে অনুসনধ্ান কৰিহে শিৱশংকৰীয়ে সাহিত্যৰ মাজত সেইসমূহৰ 

প্ৰতিস্থাপন কৰে।  তেওঁৰ উপন্যাসসমূহত নিচাসকত্ প্ৰজন্ম-সমাজ, বৃদ্ধ কালৰ দূৰৱস্থা, 

আধনুিকতাৰ বিৰূপ প্ৰতিক্ৰিয়া আদি বিষয়বোৰে সততে স্থান লাভ কৰে আৰু এই বিষয়বস্তসুমূহ 

সংগ্ৰহ কৰোঁতে শিৱশংকৰীয়ে তৃণমূল উৎসৰ সন্ধান কৰে।  যাৰ ফলত তেওঁৰ এই বিষয়ক 

উপন্যাসসমূহে পাঠকৰ অনুভৱত প্ৰামাণিকতাও লাভ কৰে।   

১৯৮৭ চনত তেওঁৰ দ্বাৰা ৰচিত কাহিনীৰ আধাৰতে SUBAH নামে এখন ধাৰাবাহিক ৰাষ্ট্ৰীয় আৰু 

আঞ্চলিক দূৰদৰ্শন কেন্দ্ৰৰ জড়িয়তে প্ৰচাৰ কৰা হয়।  শিৱশংকৰীৰ সাহিত্যৰ আধাৰত মাডুৰাই 

কামৰাজ বিশ্ববিদ্যালয়ত পাঁচখন অন্য বিশ্ববিদ্যালয়ৰ অধ্যাপক সহিতে এখনি দুদিনীয়া আলোচনা 

চক্ৰ অনুষ্ঠিত হৈ গৈছে।  প্ৰায় আশীতকৈও অধিক গৱেষকে শিৱশংকৰীৰ সাহিত্যৰ বিষয়ে এম.ফিল.্ 

আৰু পি.এইছ্.ডি. উপাধিৰ বাবে গৱেষণা কৰিছে।  শিৱশংকৰী কেন্দ্ৰীয় ফিল্ম ্চেন্সৰ্ ব’ৰ্ডৰ সন্মানীয় 

সদস্য হিচাপেও মনোনীত।  তদুপৰি সাহিত্য অকাডেমিৰ পৰামৰ্শদাতা সমিতিৰ প্ৰাক্তন সদস্য 

হিচাপেও শিৱশংকৰীয়ে কাৰ্যভাৰ লাভ কৰিছে।  ২ 

শিৱশংকৰীৰ গল্পসমূহৰ ভিতৰত এটা প্ৰখৰ সমাজচৈত্যনৰ আধাৰত প্ৰতিষ্ঠিত গল্প হৈছে 

‘KAZHUGU' ।   ১৯৭৫ চনত শিৱশংকৰীয়ে ৰচনা কৰা কৰুণ ৰসসিক্ত গল্পটো ‘শগণু’ নামেৰে অনামিকা 

ৰাজবংশীয়ে অসমীয়ালৈ অনুবাদ কৰিছে।  ২০২০ চনত প্ৰকাশিত ‘নিৰব্াচিত তামিল চটুিগলপ্ সংগৰ্হ’  

নামৰ গ্ৰন্থত সন্নিৱিষ্ট অনামিকা ৰাজবংশীৰ দ্বাৰা অনূদিত এই পাঠটোকে আধাৰ হিচাপে লৈ 

শিৱশংকৰীৰ গল্পটোৰ সামগ্ৰিক বিশ্লেষণৰ এটি প্ৰয়াস কৰা হৈছে।   

 

‘শগণু’ গলপ্ৰ কাহিনী পৰিচয়  : 

 এখন অৱক্ষয়ী আধুনিক সমাজৰ পটভূমিত শগণু  গল্পটো ৰচিত।   আত্মকথন শৈলীত আৰমভ্ 

হোৱা গল্পটোৰ কাহিনীভাগৰ সূচনা হৈছে এজাক শগুণৰ বৰ্ণনাৰে।  গল্পকাৰে বাস কৰা ঘৰটোৰ 

ওচৰৰ পথাৰখনতে ওখ ওখ গছৰ ডালত এজাক শগুণে চিঞৰ বাখৰ কৰি থকাৰ বাবে তেও ঁঅশানত্ি 

পাইছে।  দিনে-ৰাতিয়ে শগুণৰ অসহনীয় মাতবোৰে তেওঁক ব্যতিব্যস্ত কৰিছে।  মৃত শৰীৰ ফালি-চিৰি 

মঙহ খোৱা এই পক্ষীটোলৈ গল্পকাৰৰ বৰ বেছি দৰদ নাই, বৰঞ্চ এক প্ৰচণ্ড ঘৃণাত তেওঁৰ নাক 

কোচঁ খাই আহে।  এই বৰ্ণনাৰে আৰম্ভ হোৱা গল্পটো কিছুপৰ পাছতে মূল কাহিনীলৈ আগবাঢ়িছে।  

গল্পকাৰৰ সহায় হ’বৰ বাবে তেওঁৰ ঘৰত এগৰাকী ৰান্ধনী নিযুক্তি দিলে।  ৰান্ধনী গৰাকী বৃদ্ধা, টকলা 

মূৰত ওৰণি লৈ থকা, কপালৰ বলিৰেখা ওলোৱা।  ষাঠিৰ দেওনা পাৰ হোৱা বৃদ্ধাগৰকীয়ে গলপ্কাৰক 

ভাত-পানী যোগাৰ কৰি দিয়ে।  বৃদ্ধা হ’লেও তেও ঁখুব নিয়াৰিকৈ কামবোৰ কৰে, ৰন্ধাবোৰো অমতৃৰ 

দৰে স্বাদযুক্ত আৰু পুষ্টিকৰ হয়।  এদিন বেতন দিবলৈ লওতঁে গল্পকাৰক ৰান্ধনী বৃদ্ধাগৰকীয়ে 

পুতেকৰ ঠিকনাটো দি তেওলঁৈ টকাখিনি পঠিয়াবলৈ ক’লে।  গল্পকাৰে টকাখিনি মাণি অৰ্ডাৰ কৰি 

বৃদ্ধাৰ ল’ৰাটোলৈ পঠিয়াই দিলে।  কিনত্ ুল’ৰাটোৱে মাণিঅৰ্ডাৰ পোৱাৰ ৰিচিপ্ট গল্পকাৰে পালে 

যদিও ল’ৰাটোৰ পৰা কোনো ধৰণৰ উতত্ৰ নাহিল, আনকি মাকৰ কথা সুধিও কোনো চিঠি 

নপঠিয়ালে।  অথচ বৃদ্ধাগৰাকীয়ে সদায়েই নিজৰ টকাখিনি পুতেকলৈ পঠিয়াবলৈ কয়।  পুতেক ভালে 

থকাৰ বাঞ্ছা কৰে।  গল্পকাৰে এদিন বৃদ্ধা ৰান্ধনীগৰাকীক পুতেকে নো কিয় কোনো খবৰ নলয়, 

চিঠি নিলিখে এই কথা সুধিলে।  তেও ঁঅকনো বিষাদ নোহোৱাকৈ উৎসাহেৰে ক’লে যে ল’ৰাটোৱে 

কল্লিডকুৰুচীত থাকে আৰু দহমাইল দূৰৰ প্ৰাইমেৰী স্কুল এখনত চাকৰি কৰে।  তাৰ সময় খবুকম, সেয়ে 

হয়তো মাকলৈ চিঠি লিখিবলৈ আহৰি নাপায়।  তাৰ পাছতো বহুবাৰ গল্পকাৰে ৰান্ধনী বৃদ্ধাৰ বেতনৰ 

টকা ল’ৰাটোলৈ পঠিয়াই দিয়ে, উত্তৰ নাহে।  কেতিয়াবা অৱশ্যে এখন দুখন চিঠি নহাও নহয়।  কিনত্ ু

সেইবোৰ চিঠিত মাকৰ কুশল-বাৰ্তা জনাৰ হেঁপাহ নাথাকে।  কেতিয়াবা ল’ৰাটোৰ টকাৰ নাটনি হয়, 

তেতিয়া অলপ বেছিকৈ টকা বিচাৰিহে সি চিঠি লিখে।  গল্পকাৰ এইবোৰ দেখি-শুনি অশানত্ হৈ পৰিছে।  

বিভিনন্ কাৰণত টকা বিচাৰি চিঠি লেখা ল’ৰাটোৱে এদিনো মাকৰ খবৰ নোসোধে, মাকে কি খাইছে, কি 

পিন্ধিছে, জনাৰ হাবিয়াস নকৰে।  এয়া কেনে অমানৱীয় কথা! 

এদিন ধৈৰ্য হেৰুৱাই গল্পকাৰে বৃদ্ধাক ল’ৰাজনৰ এইধৰণৰ কথা-কাণ্ডক লৈ প্ৰশ্ন কৰিলে, 

তেও ঁ কিয় এনেকুৱা, কিয় এদিনো মাকৰ দায়িত্ব নলয়, কিয় চিঠিত কেৱল টকাৰ কথাহে লিখে।  

বৃদ্ধাগৰাকীয়ে শানত্ হৈ উতত্ৰ দিলে, তেওঁৰ দহোটা সন্তানৰ পাছত জন্ম হোৱা আৰু জীয়াই থকা 

একমাত্ৰ সনত্ান এইটো।  তেওঁৰ মৃত্যুত ল’ৰাটোৱে চিতাত জুই দিব, এই আশাতে বৃদ্ধাই জীৱন পাৰ 

কৰিছে।  তেও ঁপুত্ৰৰ পৰা একো বিচৰা নাই, মাত্ৰ আশা এটাই, ল’ৰাটোৱে যাতে তেওঁৰ শেষ ইচ্ছা পূৰণ 

কৰে।  এটা এটাকৈ ন টি সন্তান হেৰুৱাই বিধ্বস্ত হোৱা বৃদ্ধাগৰাকীৰ দূৰ্দশাৰ কথা শুনি গল্পকাৰ 

শোকত ভাগি পৰিল।  এসময়ত এগৰাকী প্ৰখ্যাত অধিবকত্াৰ পত্নী হৈ সোণ-ৰূপৰ অলংকাৰেৰে 

নিজকে সজাই ৰখা মানহুগৰাকীয়ে সুৰাসক্ত স্বামীৰ ভুলৰ বাবে এদিন সৰ্বস্ব হেৰুৱাই পেলালে।  শেষত 

অ’ত-ত’ত ঋণ লৈ চলীবলগীয়া হোৱা বৃদ্ধাগৰাকীয়ে সেয়ে এতিয়া আৰ-তাৰ ঘৰত বন কৰি কোনোমতে 

জীৱনটো চলাই আছে।  নুমলীয়া ল’ৰাটোৱে এজনী ছোৱালী বিয়া কৰালে, কিনত্ ুপুত্ৰ আৰু বোৱাৰী 

উভয়েই বৃদ্ধাক অৱহেলা কৰে।  সেয়ে চৰম স্বাভিমানী বৃদ্ধাগৰাকীয়ে নিজৰ খৰচ নিজেই উলিয়াবলৈ 

আনৰ ঘৰত বন কৰে।  তাৰো বেতনৰ টকাকেইটা ল’ৰাটোলৈ পঠিয়াই থাকে।   

এনেদৰে এদিন হঠাৎ গল্পকাৰৰ ঘৰতে বৃদ্ধা ৰান্ধনী গৰাকীৰ মতৃয্ ুহ’ল।  ল’ৰাজনলৈ খবৰ 

পঠিওৱা হ’ল।  কিনত্ ুবোৱাৰীজনীয়ে বুঢ়ী মৰাৰ বাবে আনন্দহে কৰিলে আৰু ল’ৰাটোৱেও অসুস্থতাৰ 

অজুহাত দেখুৱাই আহিবলৈ অমান্তি হ’ল।  ওৰেটো জীৱন ল’ৰাটোৰ মংগলৰ কথা চিনত্া কৰিয়েই 

সকলো সুখ-স্বাচ্ছন্দ্য বিসৰ্জন দিয়া মানুহগৰাকীৰ শেষ আশাটোও পুতেকে পূৰণ নকৰিলে।  

গল্পকাৰৰ স্বামীয়ে শেষত বৃদ্ধাৰ সৎকাৰ কৰিলে।  নিজৰ পুত্ৰ নহ’লেও বৃদ্ধাই শেষত আপোন মনৰ 

এজনৰ জড়িয়তে নিজৰ আশা পূৰাবলৈ সক্ষম হ’ল।  তেজৰ সম্পৰ্কতকৈ মনৰ সম্পৰ্কই শ্ৰেষ্ঠত্ব 

লাভ কৰিলে।  গল্পকাৰে উপলব্ধি কৰিবলৈ ল’লে, তেওঁৰ ওচৰৰ পথাৰত চিঞৰি থকা শগুণবোৰতকৈ 

বেছি নৃসংশ শগুণ এই পুত্ৰটো, বৃদ্ধাৰ নুমলীয়া ল’ৰাটো।  সি বৃদ্ধা মাকক জীৱন্ত অৱস্থাতে আঁচুৰি 

আঁচুৰি খালে।  গল্পকাৰে এই বাহিৰৰ শগুণবোৰৰ চিঞৰ বাখৰবোৰ শুনি বিৰক্তি নোপোৱা হ’ল।  

কাৰণ, নিজ মাকক জীৱন্তে ভক্ষণ কৰা বৃদ্ধাৰ কুলাংগাৰ পুত্ৰটোতকৈ মৃতদেহ ভক্ষণ কৰা শগুণ 

তুলনামূলক ভাৱে শ্ৰেষ্ঠ।   

শিৱশংকৰীৰ ‘শগণু’ গল্পৰ বিশল্েষণ :  

শিৱশংকৰীৰ আলোচয্ গল্পটোৰ মাজত সমাজত চলি থকা কিছুমান ঘটনাৰ প্ৰত্যক্ষ 

উপস্থাপন হৈছে।  আধুনিক সমাজ আৰু এই সমাজে পৰিৱৰ্তন কৰা মানৱীয় চৈতন্যৰ বুনিয়াদতে 

গল্পটো ৰচিত।  গল্পটোৰ নামকৰণ, পটভূমি, চৰিত্ৰ, সামাজিক চেতনা, প্ৰতীকধৰ্মিতা, শৈলী, ৰচনা 

কৌশল সকলো দিশতে কেতবোৰ গুৰুত্বপূৰ্ণ বৈশিষ্ট্যই অভিব্যক্তি লাভ কৰিছে।  তলত 

শিৱশংকৰীৰ শগুণ  গলপ্টোৰ এক সামগ্ৰিক বিশ্লেষণৰ প্ৰয়াস কৰা হৈছে --------------- 

◾ গল্পৰ নামকৰণ :  শিৰোনাম বা শীৰ্ষকে যিকোনো সাহিতয্ৰ ভিতৰচোৱাৰ ইংগিত 

প্ৰদান কৰে।  চুটিগলপ্ৰো ই এক অন্যতম বিশেষত্ব।  গল্পৰ কাহিনী, ভাৱ, চৰিত্ৰ অথবা দৰ্শন-

আদৰ্শৰ প্ৰতিবিম্বন ঘটে গল্পটোৰ শীৰ্ষকৰ জড়িয়তে।  সাধাৰণতে গল্পত এনেধৰণৰ শিৰোনাম 

দিয়া হয়, যাতে সেই শিৰোনামে পাঠকক গল্পটোৰ ভিতৰলৈ যাবলৈ একধৰণৰ অনুপ্ৰেৰক হিচাপে কাম 

কৰিব পাৰে।  তদুপৰি কেতিয়াবা পাঠকক গোটেই গল্পটো পঢ়াৰ পাছত শিৰোনামটোৱে পুনৰ এবাৰ 

ভাবিবলৈ বাধ্যও কৰে।   

শিৱশংকৰীৰ আলোচ্য গল্পটোৰ শীৰ্ষক দিওতে গল্পকাৰে খুব কৌশলীভাৱে আগবাঢ়িছে।  

শগুণ শ খোৱা চৰাই।  মৃতদেহৰ মঙহ টানি-আঁজুৰি, ফালি-চিৰি খোৱাত এই শগুণ নামৰ পক্ষীবিধ 

সিদ্ধহস্ত।  মৃত শৰীৰটো চ্ছিন্ন বিচ্ছিনন্ কৰাৰ মূহুৰ্তত এই শগুণবোৰৰ কোনো দয়া-মমতা 

নাথাকে।  মাত্ৰ চিৰাচিৰ কৰি নাৰী-ভূৰ উলিয়াই এক বীভৎস ধৰণেৰে মঙহ খোৱাটোৱেই এই পক্ষীৰ 

বৈশিষ্ট্য।  শিৱশংকৰীৰ গল্পটোৰ বৃদ্ধাগৰাকীৰ ল’ৰাটোৱে মাকক শগুণৰ দৰেই টানি-আঁজুৰি 

খাইছে।  মাকক কেৱল টকাৰ বাবেহে বিচৰা ল’ৰাটোৱে এদিনো মাকৰ প্ৰতি সহানুভৱ প্ৰদৰ্শন কৰা 

নাই, এদিনো মাকক ভাল-বেয়াৰ খবৰ সোধা নাই।  এদিনো মাকৰ ওচৰলৈ আহি মাকৰ স্বাস্থ্যৰ যতন 

লোৱা নাই।  ল’ৰাটোৰ মাত্ৰ মাকে বন কৰি পোৱা টকাকেইটালৈহে চকু।  অকনো দয়া নাই, মমতা নাই, 

মাতৃপ্ৰেম নাই।  শগুণে যিদৰে মৃত শৰীৰটো খাওতে কোনো দয়া নেদেখুৱায়, একেদৰে ল’ৰাটোৱেও 

মাকলৈ এধানমানো দয়া বা ভক্তি দেখুওৱা নাই।  শগুণে কেৱল মৃত শৰীৰটোৰ মঙহখিনিলৈ দৃষট্ি ৰাখে, 

প্ৰেম, সহানুভতূি আদি বাকীবোৰ শগুণৰ বাবে অপ্ৰয়োজনীয় কথা।  বৃদ্ধা ৰান্ধনীগৰাকীৰ পুত্ৰইও 

এই শগুণৰ দৰেই আচৰণ কৰিছে, মাকৰ অনুভতূিৰ মঙহবোৰ জীয়াই জীয়াই চিঙিছে।  

 শগুণে মৃত্য ুহোৱাৰ পাছতহে মঙহ টানে, কিনত্ ুবৃদ্ধাৰ পুতেকে জীৱন্তে মাকৰ মঙহ চিঙিছে।  

উভয়ৰে মাজত মাত্ৰ এইটোৱেই পাৰ্থক্য।  বাকী সকলো গুণতে উভয়ৰে মিল আছে।  এটা শগুণ 

পক্ষীৰূপী, আনটো মানুহৰূপী, সন্তানৰূপী।  সেয়ে, গল্পকাৰ শিৱশংকৰীয়ে খুব কৌশলীভাৱে 

গল্পটোৰ নামকৰণ কৰোতে শগণু  নামটোকে উপযুক্ত বুলি গন্য কৰিছে।  গল্পটো পঢ়িবলৈ লোৱাৰ 

আগেয়ে পাঠকক শগণু  নামটোৱে এটা অনুভতূি প্ৰদান কৰে, পাঠকে গল্পটোলৈ যোৱাৰ পূৰ্বেই শগুণৰ 

ছবিখন এবাৰ হ’লেও মনলৈ আনে।  গল্পটো পঢ়াৰ পাছতেই পাঠকে উভয় শগুণৰ সাদৃশ্য উপলব্ধি কৰি 

গল্পটোৰ সৈতে নিজকে সমাহিত কৰাৰ সুযোগ পায়।  গতিকে, নামকৰণৰ দিশেৰে গল্পকাৰ 

শিৱশংকৰীয়ে যথেষ্ট কৌশলী স্থিতি অৱলমব্ন কৰিছে বুলি মতপোষণ কৰিব পৰা যায়।   

 

◾ গলপ্ৰ পটভমূি : শগণু  গল্পৰ পটভূমি হিচাপে শিৱশংকৰীয়ে আধুনিক সমাজখনক গ্ৰহণ 

কৰিছে।  বনকৰা মানুহ ৰখাৰ ধাৰণাটোৱেই এখন আধুনিক সমাজৰ ইংগিত বহন কৰিছে।  আনফালে, 

সামাজিক মূল্যবোধৰ অৱক্ষয় ঘটা এখন সমাজৰ পটভূমিও গলপ্টোত আছে।  তামিল সমাজৰ 

আধাৰত ৰচিত গল্পটোত গল্পকাৰে আধুনিকতাৰ জোৱাৰত দিগভ্ৰানত্ হোৱা নতনু প্ৰজন্মকো 

আধাৰ কৰি লৈছে।  আধুনিক জীৱন, জগত আৰু সামাজিক চৈতন্যই লাহে লাহে কোঙা কৰা মনবোৰ, 

ক্ৰমাৎ দূৰত্ব বঢ়াই তোলা পিত-ৃমাত ৃআৰু সন্তানৰ সম্পৰ্ক, টকাই সৰ্বস্ব হৈ পৰা সমাজ আৰু নিজৰ 

দায়িত্বৰ প্ৰতি অসচেতন নতুন প্ৰজন্মৰ পটভূমিতে শিৱশংকৰীৰ শগণু  গল্পই প্ৰতিষ্ঠা লাভ 

কৰিছে।  গল্পটোত বৃদ্ধা ৰান্ধনীগৰাকীৰ পুতেক আৰু বোৱাৰীয়েক অৱক্ষয়ী নতনু প্ৰজন্মৰ 

প্ৰতিনিধি।  আনফালে, তেজৰ সম্পৰ্ক নথকা স্বত্বেও কেৱল মনৰ সম্পৰ্ক ৰক্ষা কৰি শেষত বৃদ্ধাৰ 

চিতাত জুই দিয়া গল্পকাৰৰ স্বামী আৰু গলপ্কাৰ নিজেই একেখন সমাজতে থকা মানৱীয় চৈতন্যৰ 

পটভূমিলৈও আঙুলিয়াই দিয়ে।  এফালে, ধন-টকাৰ মোহত পৰি নিজৰ লগতে আতম্ীয় স্বজন তথা পিত ৃ

মাতৃৰ পৰশ হেৰুৱাই পেলোৱা ক্ষয়িষণ্ ুসমাজ, সন্তানৰ দ্বাৰা অৱহেলিত হৈ জীৱনৰ মৌলিক সুখ 

হেৰুৱাই পেলোৱাৰ পাছতো নিৰোতত্ৰ হৈ ৰোৱা বৃদ্ধ-বৃদ্ধাসকল, গলপ্কাৰ আৰু গল্পকাৰৰ স্বামীৰ 

মানৱীয় আদৰ্শ আদি বহুকেইটা সানমিহলি পটভূমিত তামিল গল্পকাৰ শিৱশংকৰীৰ শগণু  গল্পটোৱে 

জন্ম গ্ৰহণ কৰিছে।   

◾ গলপ্ৰ চৰিত্ৰ : চৰিত্ৰ প্ৰধান সাহিত্যত চৰিত্ৰ সৃষ্টি আৰু গতিপ্ৰদানৰ প্ৰতি 

সাহিত্যিক সদায় সচেতন হোৱাটো জৰুৰী।  গল্পসাহিত্যত চৰিত্ৰই এক গুৰুত্বপূৰ্ণ ভূমিকা গ্ৰহণ 

কৰি আহিছে।  চৰিত্ৰই গল্পৰ কাহিনীৰ গতিপৰ্ৱাহত মূল সতত্া হিচাপে কাম কৰে।  সাধাৰণ দৃষ্টিৰে 

গল্পৰ চৰিত্ৰক দুটা ভাগত ভাগ কৰিব পৰা যায়, সেয়া হৈছে --- 

ক) মূখ্য চৰিত্ৰ/কেন্দৰ্ীয় চৰিত্ৰ 

খ) গৌণ চৰিত্ৰ 

মূখ্য চৰিত্ৰই প্ৰধান নেতা হিচাপে গল্পটোক আদিৰ পৰা অনত্লৈকে প্ৰৱাহিত কৰে।  

প্ৰত্যক্ষভাৱে এই মূখ্য চৰিত্ৰই গল্পত অভিব্যক্তি লাভ কৰে।  আনহাতে, গৌণ চৰিত্ৰই মূখ্য 

চৰিত্ৰৰ সহায়কাৰী হিচাপে পৰোক্ষভাৱে আগবাঢ়ে।  শিৱশংকৰীৰ আলোচ্য গল্পত গল্পকাৰৰ 

ৰান্ধনী বৃদ্ধাগৰাকীয়ে মূখ্য চৰিত্ৰ হিচাপে স্থান দখল কৰি আছে।  আনহাতে গল্পকাৰৰ স্বামী, 

খুৰীয়েক, বৃদ্ধাৰ পুত্ৰ-বোৱাৰী এইকেইটা চৰিত্ৰ গৌণ হিচাপে প্ৰতিষ্ঠিত হৈছে।  কাৰণ, গলপ্টোত 

এই চৰিত্ৰকেইটাই প্ৰত্যক্ষভাৱে ভূমুকি নামাৰি গল্পকাৰৰ বিৱৰণৰ লগে লগেই গতি কৰিছে, 

প্ৰয়োজনত মুখ দেখুৱাইছে।  গল্পকাৰ নিজেই কথক হিচাপে গল্পটোত আগবাঢ়ি গৈ আছে।   

ৰিচাৰড্ ছামৰাছে গল্পৰ চৰিত্ৰ অংকন কৰাৰ ক্ষেত্ৰত কিছুমান দিশ উল্লেখ কৰিছে।  তেও ঁ

কৈছে যে, চৰিত্ৰসমূহক গল্পকাৰে বিভিন্ন ধৰণেৰে গল্পত ফুটাই তুলিব পাৰে।  যেনে— 

 চৰিত্ৰৰ দৈহিক বৰ্ণনাৰে 

 চৰিত্ৰৰ চিনত্াস্ৰোতৰ জড়িয়তে 

 ঘটনাৰ প্ৰতি চৰিত্ৰৰ প্ৰতিক্ৰিয়াৰ জড়িয়তে 

 পৰিৱেশৰ মাজত চৰিতৰ্ক উপস্থাপন কৰি 

 গল্পকাৰে আগবঢ়োৱা প্ৰত্যক্ষ বৰ্ণনাৰ জড়িয়তে 

 চৰিত্ৰই কথা কোৱাৰ ভংগীৰে 

 চৰিত্ৰৰ প্ৰতি আনে আগবঢ়োৱা মনত্ব্যৰ আদি 

শিৱশংকৰীৰ শগণু  গলপ্ত গল্পকাৰে বৃদ্ধাৰ চৰিত্ৰ অংকন কৰোতঁে বৃদ্ধাৰ দৈহিক বৰ্ণনা 

দিছে।  এই দৈহিক বৰ্ণনাৰে চৰিত্ৰটোৰ উমান পাঠকে লাভ কৰে----- 

“……টকলা মৰূত ওপৰলৈকে লোৱা ওৰণি, কপালৰ বলিৰেখা, বগা ৰঙৰ শাৰী পিনধ্া এও ঁনিশচ্য় 

গাভৰ ুকালত বৰ ধনুীয়া আছিল।  তাৰ সাকষ্ী হ’ল তেওৰঁ সুগঢ় মখুৰ আকতৃি আৰ ুগাৰ বৰণ।  ……….এতিয়া 

চাগে এওৰঁ বযস পৰ্ায় পয়ঁষষঠ্ি মান হ’ব।  ” ৩ 

একেসময়তে চৰিত্ৰটোৰ কথা-বতৰাৰ জড়িয়তে বৃদ্ধা গৰাকী যে খুব শানত্িপ্ৰিয়, পুতেকলৈ যে 

তেওঁৰ অজস্ৰ মৰম আছে অথচ পুতেকে কৰা আওহেলাৰ বাবে বুকুৰ মাজত যে এক অপ্ৰকাশিত দুখবোধ 

লৈ তেও ঁজীয়াই আছে, সেই কথাৰো উমান পোৱা যায়।  যেতিয়া গল্পকাৰে বৃদ্ধাক ল’ৰাটোৰ আচৰণৰ 

কথা সুধিছে, তেও ঁখুব শান্ত হৈ উতত্ৰ দিছে----- 

“…………আই, এইটো মাহত দি দিয়া।  লিখিছে পেটত দখু পাইছে।  বেছেৰা কি কৰিব? আগলৈ 

পাবলগীয়া বেতনৰ পৰা এই পইচাখিনি কাটি দিলেই হ’ল।  সি এশ সতত্ৰ টকা বেতন লাভ কৰে।  

সেইখিনিৰে ঘৰ খৰচ, খোৱা-লোৱা তাতে আকৌ বেমাৰ।  বেছেৰাটোৱে কি যে কৰিব?” ৪ 

একেদৰে, বৃদ্ধাৰ পুতেকৰ আচৰণ, পুতেকৰ প্ৰতি গল্পকাৰে কৰা ধাৰণা, পুতেক-বোৱাৰীয়েকৰ 

বিষয়ে গল্পকাৰৰ খুৰীয়েকে কৰা মনত্ব্যৰ পৰা বৃদ্ধা ৰানধ্নী গৰাকীৰ পুত্ৰ আৰু বোৱাৰীৰ চৰিত্ৰৰ 

আভাস পোৱা গৈছে।  বৃদ্ধাগৰাকীৰ পুত্ৰ আৰু বোৱাৰী উভয়ৰে নিজ মাতৃৰ প্ৰতি সদভাৱ নাই।  

তেওঁলোকৰ স্বাৰ্থপৰতা আৰু নিষ্ঠুৰ চৰিত্ৰ তলৰ কথাখিনিয়েই প্ৰমাণ কৰে----- 

“……….এইহেন বঢ়ুা বয়সত আনৰ ঘৰত কাম কৰিবলৈ ৰাখিছে।  তাকো কোনো খা-খবৰ নাই, 

কেৱল পইচাৰ খবৰ কৰে।  ৰামৰু ওপৰত, কাহানিও নেদেখা সেই ল’ৰাৰ প্ৰতি কোনো ধৰণৰ বিশব্াস 

অথবা সদ ্ভাৱনাৰ জনম্ নহ’ল। ” ৫ 

গল্পকাৰে সূত্ৰধাৰ হিচাপে কৈ যোৱা এইখিনি কথাই ৰাম ুচৰিত্ৰটোৰ মানৱীয় স্খলনৰ ইংগিত 

দিছে।  একেদৰে, গল্পকাৰৰ খুৰীয়েকে কৈছে, “শেষত সেই ধৰুনধ্ৰটো বাছিল। ” ----- এই উক্তিয়ে ৰাম ু

চৰিত্ৰৰ অৱক্ষয়ী ৰূপটো দাঙি ধৰিছে।  আনকি বৃদ্ধাই নিজেও কৈছে, “শেষত যেনিবা এটা সনত্ান 

থাকিল।  সিও বদমাছ আৰ ুধৰুনধ্ৰ। ” ৬ 

গল্পটোৰ শেষত গল্পকাৰৰ স্বামীয়ে বৃদ্ধা ৰান্ধনী গৰাকীৰ অনত্িম সৎকাৰ কৰিছে।  তেজৰ 

সম্পৰ্ক নথকাকৈয়ে তেও ঁ বৃদ্ধাৰ মুখাগ্নি কৰিছে।  এই বিৱৰণে গল্পকাৰৰ স্বামীৰ চৰিত্ৰটোৰ 

মৰ্যাদা বৃদ্ধি কৰাৰ লগতে কথকৰূপী গল্পকাৰকো ওপৰলৈ তুলি ধৰিছে।  বৃদ্ধাৰ মৃত্যতু তেওঁলোক 

উভয়ৰে প্ৰতিক্ৰিয়াই তেওঁলোকৰ চৰিত্ৰক প্ৰস্ফুটন হোৱাত সহায় কৰিছে।   

 

◾সামাজিক চেতনা : পূৰ্বেই উল্লেখ কৰি অহা হৈছে যে শিৱশংকৰীৰ শগণু  গল্পটো প্ৰখৰ 

সমাজচেতনাৰ আধাৰত প্ৰতিষ্ঠিত।  সময়ৰ গতিশীলতাই চূড়ানত্ ভাৱে সলাই পেলোৱা সামাজিক জীৱন 

আৰু শৈলী, চিন্তন-মনন, ধ্যান-ধাৰণাই গল্পটোত প্ৰকাশ লাভ কৰিছে।  আলোচ্য গল্পৰ সমাজ 

চৈতন্যৰ অভিব্যক্তি এনেদৰে ঘটিছে---- 

 সমাজত লাহে লাহে বাঢ়ি অহা সন্তান আৰু অভিভাৱকৰ মানসিক দূৰত্বই কিদৰে 

সমাজখন কলুষিত কৰিছে, সেই কথা গল্পটোত আছে।  বৃদ্ধাগৰাকী আৰু তেওঁৰ পুত্ৰ-

বোৱাৰীৰ মাজৰ দূৰত্বই পাঠকক এইধৰণৰ সামাজিক সমস্যাৰ প্ৰতি সচেতন কৰে।  

 সন্তানৰ চৰম দায়িতব্হীন স্বৰূপ আৰু এই দায়িত্বহীন চেতনাই অৱক্ষয়ৰ দিশেৰে 

আগবঢ়াই নিয়া সমাজখনে ইয়াত প্ৰকাশ পাইছে।  ৰাম ু চৰিত্ৰৰ জড়িয়তে এই দিশৰ 

প্ৰকাশ ঘটাত সহায় হৈছে।  

 জুৱা, সুৰা আদিয়ে এখন ঘৰ, একো একোটা সপোন কিদৰে ভাঙি পেলাব পাৰে, সেই কথাৰ 

ইংগিত গল্পটোত আছে।  বৃদ্ধা গৰাকীৰ প্ৰতিপত্তিশীল অধিবকত্া স্বামীয়ে সুৰাসক্ত 

হৈ জুৱা খেলি বিধ্বস্ত কৰা ঘৰখনৰ প্ৰসংগই গল্পটোত এইধৰণৰ সামাজিক সমস্যাৰ 

প্ৰতি পাঠকক সচেতন কৰাৰ প্ৰয়াস কৰিছে।  

 আধনুিক ভোগবাদী সমাজত মানুহ কিমান নিষ্ঠৰু হ’ব পাৰে, বৃদ্ধাৰ পুত্ৰ ইয়াৰ উৎকৃষ্ট 

নিদৰ্শন।  টকাৰ তুলনাত মাতৃৰ মমতা পুতৰ্ৰ বাবে নগন্য হৈ পৰিছে।  এয়া সমাজ 

অৱক্ষয়ৰ চূড়ান্ত নমনুা।  

 তেজৰ সম্পৰ্কতকৈও কেতিয়াবা মনৰ সম্পৰ্কই বেছি উচচ্ পৰ্যায়ত স্থান লাভ কৰে।  

গল্পটোত গল্পকাৰৰ স্বামীয়ে বৃদ্ধাৰ অনত্িম ইচ্ছা পূৰণ কৰিছে, যিটো কাম তেজৰ 

সম্পৰ্ক থকা নিজ পুতৰ্ই কৰিবলৈ অলপমানো হাবিয়াস নকৰিলে।   

 আধনুিক সমাজখনত লাহে লাহে মানুহৰূপী শগুণ বাঢ়িবলৈ ধৰিছে।  বৃদ্ধাৰ পুত্ৰই জীৱনত্ 

অৱস্থাতে মাকক চিঙি-আঁজুৰি ধ্বংস কৰিছে।  এয়া আধুনিকতাৰ জোৱাৰত হোৱা 

চূড়ান্ত সামাজিক স্খলন।   

 

◾ প্ৰতীকধৰম্িতা : সাহিত্যৰ অন্যতম গুণ হৈছে প্ৰতীকী উপস্থাপন।  লেখকে 

পোনপটীয়াকৈ ক’ব নোৱৰা কথা এটাকে খুব কৌশলেৰে প্ৰতীকাতম্ক ৰূপত সজাই অভিবয্ক্ত কৰে।  

সেই নিৰ্দিষ্ট প্ৰতীকটোৱে লেখকজনৰ অভিপ্ৰেত অৰ্থ সংক্ষেপতে বুজাব পাৰে।  গল্পতো 

প্ৰতীকৰ প্ৰয়োগ কৰাটো সততে পৰিলক্ষিত হয়।  প্ৰতীকৰ প্ৰয়োগে গল্পটোৰ উৎকন্ঠা বৃদ্ধি 

কৰে, গল্পটোৰ ভিতৰছোৱাত পাঠকৰ চিনত্াত ঢৌ তুলিব পৰাকৈ স্বকীয় বৈশিষ্ট্য অৰ্জন কৰে।  

শিৱশংকৰীৰ শগণু  গল্পৰ নামটোৱেই প্ৰতীকী।  নামটোতেই সাংঘাতিক কৌশলেৰে গল্পকাৰে 

প্ৰতীকাতম্ক ব্যঞ্জনা প্ৰতিষ্ঠা কৰিছে।  গোটেই গল্পটোতে শগণু  মানৱীয় চেতনা, আদৰ্শ, 

মূল্যবোধৰ অৱক্ষয়ৰ প্ৰতীক হিচাপে ব্যৱহাৰ হৈছে।  শগুণে যিদৰে মৃত শৰীৰ টানি-আঁজুৰি শেষ কৰে, 

মঙহ উলিয়াই বীভৎসভাৱে ভক্ষণ কৰে, সেইদৰেই গল্পটোৰ মূল চৰিত্ৰ বৃদ্ধাৰ পুতেকে মাকক 

জীয়াই থাকোতঁেই খুলি খুলি খাইছে।  এয়া কেৱল এটা প্ৰতীকহে। সমাজত নিতৌ ঘটি থকা চূড়ানত্ 

অৱক্ষয়ৰ কথাখিনি গল্পকাৰ শিৱশংকৰীয়ে এটা মাত্ৰ শব্দৰ জড়িয়তে উপস্থাপন কৰিছে, সেয়া হৈছে 

শগণু ।  গল্পটোৰ শেষত ওচৰৰ পথাৰখনত ক্ৰমে বাঢ়ি অহা শগুণৰ চিঞৰ-বাখৰবোৰো সমাজত বাঢ়ি 

অহা প্ৰমূল্যহীনতা, অমানৱীয় কোলাহলৰ প্ৰতীক হিচাপে অংকিত হৈছে।   

একেদৰে, বৃদ্ধাগৰাকীৰ শানত্ স্বৰূপে মাততৃ্বৰ সহনশীলতা, হাজাৰ উপেক্ষাৰ পাছতো 

সন্তানৰ প্ৰতি সঞ্চিত হৈ ৰোৱা মৰমৰ প্ৰতীক ৰক্ষা কৰিছে।  বৃদ্ধাৰ পুত্ৰ আৰু বোৱাৰী যদি 

এফালে মানৱীয় চৈতনয্ হেৰুৱাই পথভ্ৰষ্ট হোৱা আধুনিক ভোগবাদী চিন্তাৰ প্ৰতীক, আনফালে 

কোনো সম্পৰ্ক নোহোৱাকৈ বৃদ্ধাৰ পৰিচৰ্যা কৰা গল্পকাৰ আৰু অনত্িম সৎকাৰ কৰা 

গল্পকাৰৰ স্বামী ধনকেন্দ্ৰিক সমাজত এতিয়াও জীয়াই থকা প্ৰমূল্য আৰু মানৱীয় কৰ্ষণৰ 

প্ৰতীক।   

◾ চিতৰ্ধৰম্িতা : চিত্ৰধৰ্মিতা সৃষ্টিশীল সাহিত্যৰ অন্যতম লক্ষণ।  বৰ্ণনীয় বস্ত ু

আকৰ্ষণীয় আৰু সহজবোধ্য তথা ব্যঞ্জনাসমৃদধ্ কৰিবৰ বাবে সাহিত্যিকে কল্পনাৰে একো 

একোখন চিত্ৰ অংকন কৰে।  পাঠকেও সেই চিত্ৰধৰ্মী বৰ্ণনাৰ দ্বাৰা কল্পজগতত বিচৰণ কৰি 

সাহিত্যৰ মাজত নিজকে সমাহিত কৰিব পাৰে।  গল্পত চিত্ৰধৰম্িতাৰ প্ৰয়োগে গল্পক ব্যঞ্জনাময় 

কৰি তোলে।  শিৱশংকৰীয়ে শগণু  গল্পত বিভিন্ন পৰিস্থিতিৰ বিৱৰণ আগবঢ়াওতঁে একো একোখন 

ছবি কল্পনাৰে অংকন কৰিছে।   

গল্পটোৰ প্ৰথম অংশতে শগুণজাকৰ চিঞৰ-বাখৰে সৃষ্টি কৰা কোলাহলৰ বিৱৰণ 

আগবঢ়াওতঁে গল্পকাৰে ইমানেই নিখঁতকৈ বৰ্ণনা কৰিছে যে, সেই বৰ্ণনাই পাঠকৰ মনত এখন ছবি 

অঁকাৰ সুবিধা কৰি দিছে।  উদাহৰণস্বৰূপে,  

“এডাল জোপোহা গছৰ ডাল এটাত বহি থকা শগণুটোৱে হঠাতে এনেদৰে উৰিবলৈ ল’লে যেন 

উৰাজাহাজ এখনহে উৰিবৰ বাবে সাজ ু হৈছে।  নিজৰ পাখিখন মেলি ধৰফৰাই উৰি আহি সি ওচৰৰ 

বাগিছাখনৰ মাজত ওলমি থকা বিজলূীবাতিৰ তাৰঁডালত বহিল।  লগে লগে এটা দটুাকৈ আৰ ুদটুামান 

শগণুেও উৰা মাৰিলে আৰ ুবায়মুণড্লত ঘৰূি ঘূৰি আকৰ্োশপৰূণ্ হংুকাৰ দি ধৰিলে। …….” ৭ 

এই বৰ্ণনাৰ মাজত এখন ছবি আছে।  এজাক শগুণ আৰু সেই শগুণজাকৰ কাম-কাজৰ বিৱৰণ 

আগবঢ়াই গল্পকাৰ শিৱশংকৰীয়ে কল্পচিত্ৰৰ দ্বাৰা গল্পটো সুখপাঠ্য কৰি তুলিছে।  একেদৰে,  

“…আকাশত ঘূৰি থকা শগণু কেইটালৈ কেৰেপ নকৰাকৈ এই শগণুটোৱে নিজৰ তীকষ্ণ্ নখেৰে এই 

পিণড্টো আচঁৰুি আছিল।  এবাৰ, দবুাৰ, তিনিবাৰ……ওহ! ততৃীয় বাৰত পাতল ৰছীৰ নিচিনা কিছমুান বসত্ ু

বাহিৰলৈ ওলাই আহিল।  শগণুটোৱে পটককৈ সেয়া গিলি থ’লে।  পাছত আকৌ এবাৰ দুবাৰ ঠোটঁেৰে 

কটুিবলৈ ধৰাৰ সময়ত ৰঙা বৰণৰ ৰবৰ সদশৃ নলী কিছমুান ওলাই আহিল। ” ৮  

এই বৰ্ণনাতো গল্পকাৰ শিৱশংকৰীয়ে অত্যনত্ বীভৎসভাৱে এখন ছবি অংকন কৰিছে।  

বৰ্ণনাটি পঢ়াৰ লগে লগে পাঠকে চকুৰ আগতে সেই গোটেই ঘটনাটো দেখিবলৈ পায়।  এনেদৰেই 

শিৱশংকৰীৰ শগণু গল্পত কল্পচিত্ৰৰ ব্যৱহাৰ হৈছে।  

 

◾ ৰচনা কৌশল : শিৱশংকৰীৰ শগুণ  গল্পটো সূত্ৰধাৰ শৈলীৰে আগবাঢ়িছে।  সূত্ৰই যিদৰে 

ভাওনাৰ কাহিনীটো দৰ্শকৰ আগত বৰ্ণনা কৰে, ঠিক তেনেদৰে শিৱশংকৰীয়েও গল্পটো এফালৰ পৰা 

কৈ গৈছে।  গল্পকাৰ নিজেই গল্পটোত কথক হিচাপে প্ৰতিষ্ঠা হৈছে।  চুটিগল্পৰ স্বাভাৱিক শৈলীত 

আকস্মিক ভাৱেই গলপ্টোৰ আৰমভ্ণি ঘটিছে।  কোনো পূৰ্বপ্ৰসংগ নোহোৱাকৈ হঠাৎ শগুণৰ 

কথাৰে গল্পটোৰ সূচনা হৈছে।  শগণুটোৰ বিকট চিঞৰ-বাখৰবোৰে কাণখন হেচঁা মাৰি ধৰিছিল।   

 অতীতকালৰ ঘটনা হিচাপে গল্পকাৰে গলপ্টোৰ কাহিনীৰ বৰ্ণনা কৰিছে।  গল্পটোৰ 

প্ৰথমাৱস্থাত গল্পকাৰে নিজৰ লগতে কথা পাতিছে, নিজকে প্ৰশ্ন কৰিছে।  আৰে! ইমান আকৰ্োশ 

আৰ ুকোলাহল কিহৰ বাবে? এইটো কি বসত্ ুহ’ব পাৰে?  গল্পকাৰে শগুণৰ জাকটোৰ বীভৎস বিৱৰণৰ 

জড়িয়তে তেওঁৰ মূল কাহিনীলৈ আগবাঢ়িছে।  এইটোৱেই গল্পৰ গুৰুত্বপূৰ্ণ বৈশিষ্ট্য।  লক্ষ্যৰ ফালে 

আকস্মিক ভাৱে ধাৱমান হোৱাটো গল্পৰ অন্যতম লক্ষণ।  শগুণৰ বিৱৰণ দি থকাৰ সময়তে হঠাৎ 

গল্পকাৰেকেন্দ্ৰীয় চৰিত্ৰ বৃদ্ধা ৰান্ধনীগৰাকীৰ জীৱনলৈ গতি কৰিছে।   

গল্পকাৰে মাজে মাজে গল্পৰ বিষয়বস্তুৰ প্ৰতি পাঠকৰ আকৰ্ষণ ৰক্ষা কৰিবলৈ 

কথোপকথন ভংগীৰ প্ৰয়োগ কৰিছে।  এই সংলাপ অথবা কথোপকথনখিনিয়ে ঘটনাটো আগবঢ়াই 

নিয়াই নহয়, প্ৰতিটো চৰিত্ৰৰ সকলো দিশ পাঠকৰ চকুৰ আগত ফুটাই তুলিছে।  বৃদ্ধাগৰাকীয়ে নিজৰ 

কাহিনী ক’বলৈ গৈ হঠাৎ ফ্লেছবে’ক শৈলীৰে অতীতলৈ উভতি গৈছে।  তেওঁৰ অতীতৰ ঘটনা, সন্তানৰ 

জন্ম, মৃত্য ুসকলো কথাৰে স্মৃতি উভতাই আনিছে।   

গল্পটো জীৱনৰ কেইটিমান মুহূৰ্তৰ আধাৰতে ৰচিত।  ইয়াত জীৱনৰ সামগ্ৰিক ছবিখন নাই।  

বৃদ্ধাগৰাকীয়ে গল্পকাৰৰ গৃহত বন কৰিবলৈ অহাৰ পৰা তেওঁৰ মতৃ্যুলৈকে এছোৱা সময় গল্পটোত 

আছে।  গল্পকাৰে যিখিনি কথা প্ৰকাশ কৰিবলৈ বিচাৰিছে, খুব কম ভাষাৰে, মিতব্যয়ী শব্দেৰে প্ৰকাশ 

কৰিছে।  ইয়াত বৰ্ণনাৰ বাহুল্য নাই, ভাষাৰ মেদ নাই।  অতি আলংকাৰিক প্ৰয়োগো নাই।  সংযমীভাৱে 

গল্পকাৰে শগণু  গল্পক আগবঢ়াই নিছে।   

চুটিগল্পৰ কৌশল মানিয়েই নাটকীয় ভাৱে গল্পটো শেষো হৈছে।  বৃদ্ধাৰ মতৃ্যুৰ পাছত 

গল্পকাৰে পুনৰ শগুণজাকৰ কোৰ্হাললৈ উভতি গৈছে।  আগৰ দৰে এইবাৰ শগুণৰ কোলাহলত 

গল্পকাৰ বিৰক্ত হোৱা নাই।   

“…..এগৰাকী জীৱিত বঢ়ুীক যিজনে আচঁৰুি আচঁৰুি খালে, সেই নিষঠ্ৰু অনত্ৰৰ ৰামতুকৈ এই 

শগণুবোৰ বেছি ভাল।  ইহতঁে নিৰজ্ীৱ শৰীৰহে খায়।  কিনত্ ু সি……?” ৯ ---------- এয়াই গলপ্টোত 

গল্পকাৰে প্ৰদৰ্শন কৰা নাটকীয় চাতুৰ্য।   

সৰল আৰু চুটি-চুটি বাক্যৰ প্ৰয়োগো গল্পটোৰ ৰচনাকৌশলৰ অন্যতম গুৰুত্বপূৰ্ণ দিশ।  

গল্পটোৰ বাক্য, শব্দ প্ৰয়োগৰ মিতব্যয়িতাৰ ক্ষেত্ৰত শিৱশংকৰীয়ে পাৰদৰ্শিতা অৰ্জন কৰিছে।  

অধিক দীঘলীয়া বাক্যই পাঠকক আমনি দিয়াৰ লগতে কাহিনীৰ গতি ৰূদ্ধ কৰে।  শিৱশংকৰী 

এইক্ষেত্ৰত সচেতন।  তেও ঁগল্পটোত চুটি আৰু মধ্যমীয়া উভয় ধৰণৰ বাক্যৰ প্ৰয়োগ কৰা দেখা 

পোৱা যায়।   

 

শগণু  গল্পৰ আধাৰত শিৱশংকৰীৰ গল্পৰ সাধাৰণ বৈশিষ্টয্ : 

আলোচ্য শগণু  গল্পৰ আধাৰত তামিল গলপ্কাৰ শিৱশংকৰীৰ গল্পৰ কিছুমান বৈশিষ্টয্ 

নিৰূপণ কৰিব পৰা যায়।  তেওঁৰ এই গল্পটো বিভিনন্ দৃষ্টিৰে বিশ্লেষণ কৰি চোৱাৰ অন্তত গল্পকাৰ 

হিচাপে শিৱশংকৰীৰ বিশেষত্বসমহূ এইদৰে উল্লেখ কৰাৰ প্ৰয়াস কৰা হ’ল ------- 

 সমাজ আৰু সমাজত ঘটি থকা সমস্যাৰ প্ৰতি গল্পকাৰ হিচাপে শিৱশংকৰীৰ সদা সচেতন 

দৃষ্টি ৰক্ষিত হৈছে।   

 আধনুিকীকৰণৰ লগে লগে ক্ৰমান্বয়ে হেৰাই যাবলৈ আৰম্ভ কৰা মানৱীয় প্ৰমূল্য, 

চৈতন্যৰ আধাৰত বহুসময়ত শিৱশংকৰীয়ে তেওঁৰ গল্পৰ কাহিনী প্ৰতিষ্ঠা কৰে।   

 নিচাজাতীয় দ্ৰব্যৰ অপকাৰী দিশবোৰৰ প্ৰতি তেও ঁসদায় সচেতন আৰু গল্পৰ মাজত 

এইধৰণৰ কথাবোৰ প্ৰতিষ্ঠা কৰি সামাজিক জাগৰণ সৃষ্টিৰ বাবেও গল্পকাৰ হিচাপে 

শিৱশংকৰীৰ দায়বদ্ধতা প্ৰকাশ হয়।   

 কথোপকথন শৈলী, সুষম বৰ্ণনা আৰু চেতনা জগাই তুলিব পৰা কাহিনী তথা সংলাপৰ 

দ্বাৰা শিৱশংকৰীয়ে গল্পকাৰ হিচাপে পাঠকক আকৰ্ষণ কৰিব পাৰে।  

 আকস্মিক আৰম্ভণি আৰু নাটকীয় পৰিসমাপ্তি ঘটাই চুটিগল্পৰ সাধাৰণ বৈশিষ্ট্য 

ৰক্ষা কৰাৰ ক্ষেত্ৰত শিৱশংকৰীৰ দক্ষতা তেওঁৰ গল্পবোৰে প্ৰমাণ কৰে।  

 সংযত ভাষা, মিতব্যয়ী বৰ্ণনা আৰু কাহিনী তথা চৰিত্ৰৰ সমতলু পৰিমাপ শিৱশংকৰীৰ 

গল্পত পৰিলক্ষিত হয়।  

 অতিশয় আলংকাৰিক প্ৰয়োগ, মেদবহুল বিৱৰণ শিৱশংকৰীৰ গল্পত নাই।  

 প্ৰতীকাতম্ক ভাৱে বক্তব্য বস্তু পাঠকৰ হৃদয়ত স্থাপন কৰিব পৰা কৌশল 

শিৱশংকৰীৰ গল্পত দেখা পোৱা যায়।  

 আৰম্ভণিতে সহজে অনুধাৱন কৰিব নোৱৰা প্ৰসংগ উল্লেখ কৰি আকস্মিক ভাৱে মূল 

কাহিনীলৈ পাঠকক লৈ যোৱাৰ ক্ষেত্ৰত শিৱশংকৰীৰ গল্প বৈশিষ্ট্যপূৰ্ণ।   

 নামকৰণৰ ক্ষেত্ৰত শিৱশংকৰীৰ গল্প কৌশলী।  গল্পবোৰত চৰম কৌশলেৰে এনে 

এটা নাম তেও ঁপ্ৰদান কৰে, যিটো নামে গল্পৰ মূল কাহিনীৰ ইংগিত দিয়াই নহয়, পাঠকৰ 

মনত বহুপৰলৈকে বৌদ্ধিক অনুশীলন অব্যাহত ৰখাত সহায় কৰিব পাৰে।  

  চিত্ৰধৰ্মী বৰ্ণনাৰে গল্পৰ পৰিৱেশ সজীৱ কৰি তোলাত গল্পকাৰ হিচাপে 

শিৱশংকৰীয়ে পাৰদৰ্শিতা প্ৰদৰ্শন কৰে।  

 

উপসংহাৰ :  

তামিল গল্পকাৰ হিচাপে প্ৰতিষ্ঠা তথা জনপ্ৰিয়তা লাভ কৰা শিৱশংকৰীয়ে প্ৰখৰ 

সমাজবোধক সাৰথি হিচাপে লৈ ৰচনা কৰা শগণু  গল্প কেৱল তামিল সমাজৰে নহয়, তথাকথিত 

আধনুিকতাৰ অজুহাতত কোঙা হোৱা প্ৰতিখন সমাজৰে প্ৰতি এক তীব্ৰ ব্যংগ।  অভিভাৱকৰ 

বৃদ্ধাৱস্থাত সন্তানে কৰা আওহেলাৰ দৰে গুৰুতৰ সামাজিক সমস্যা এটাক কৌশলেৰে গল্পত 

উপস্থাপন কৰি শিৱশংকৰীয়ে পাঠকক এইধৰণৰ সমস্যাৰ প্ৰতি সজাগ কৰাত সফল হৈছে।  গল্পটোৰ 

নামকৰণ, কাহিনী, উপস্থাপন শৈলী, ৰচনা কৌশল আদি সকলো দিশতে গল্পকাৰৰ দক্ষতাৰ উমান 

পোৱা যায়।  সৃষ্টিশীল সাহিত্য হিচাপে শগণু  গল্পটোৱে সুখপাঠ্য হোৱাৰ সমান্তৰালভাৱে সমাজৰ 

অৱক্ষয়ী স্বৰূপ দাঙি ধৰিব পৰা এক বাৰ্তা হিচাপেও স্বকীয় স্থিতি ৰক্ষা কৰি আছে।  সাহিত্যৰ 

মাজত কেৱল সমাজৰ প্ৰতিবিম্বনেই নঘটে, বৰং সেই সমাজখন শুদ্ধ কৰা, বিভিনন্ সামাজিক সমস্যাৰ 

সমাধান কৰি এখন নিকা সমাজ প্ৰতিষ্ঠা কৰাৰ দৰে উদ্দেশ্যও সাহিত্যৰ মাজত সমাহিত হৈ থাকে।  

শিৱশংকৰীৰ শগণু  গলপ্টো এইক্ষেত্ৰত ভাল নিদৰ্শন।  

